Verkefni 1:  ca.   2 kennslustundir eða sem heimaverkefni.
Notaðu Plöntuhandbókina eða aðra bók um plöntur.  Veldu þér plöntu og skrifaðu stutta greinargerð um hana. Segðu bekknum síðan frá plöntunni og hvers vegna þú valdir hana.
Það sem þarf að koma fram er:  
Af hvaða ætt er plantan.  Lýsing á plöntunni (líka mynd), hvar hún lifir og hvaða aðstæður hún kýs.    Gott væri einnig að  nefna hvaða nytjar má hafa af henni ef einhverjar eru.  Nefndu líka aðrar plöntur sem eru skyldar henni (ef þú finnur upplýsingar um það).  Ef  þú hefur aðgang að fleiri en einni plöntubók – berðu þá saman lýsingarnar.
Verkefni 2.  ca. 2 kennslustundir.
Kennari skiptir nemendum í hópa og sendir þá út á skólalóð til að safna plöntum.  Þegar því er lokið fá nemendur stór spjöld til að festa plönturnar á.  Síðan leita nem. í plöntubókum og athuga þeir hvað plönturnar heita.  Merkja hverja plöntu og sýna afraksturinn – einhver úr hópnum með aðstoð hinna segir bekknum frá verkefninu. Og útskýrir hvers vegna hópurinn valdi þessar plöntur. 

Verkefni 3.  að hausti – ca 3 – 4 kennslustundir.
Kennari skiptir nemendum í hópa og sendir þá út á skólalóð eða lóðir í nágrenni skólans til að mæla hve mikið tilteknar trjátegundir hafa vaxið yfir sumarið.  Fyrst þarf að útskýra hvernig má sjá hve mikð þær hafa vaxið.  Hver hópur fær nöfn á þremur trjá tegundum sem hann á að mæla.  Allir hópar hafa eina eða fleiri sameiginlega plöntu til að athuga mun á mælingum eða mun á vexti sömu tegundar.  Hópar ræða síðan um hvort er líklegra að hafi haft áhrif, mælingarnar eða mismunur á milli einstaklinga, jafnvel staðsetning plöntunnar.  
Trjátegundirnar geta verið: birki, fura, greni, víðitegundir, birkikvistur o.s.frv. Gott væri að nem. hefðu greinaklippur og klipptu sýnishorn til að láta fylgja verkefninu.  Sýnishornin má líma á karton og merkja með nafni.   
Þegar mælingar liggja fyrir er hægt að gera súlurit þar sem borinn er saman ársvöxtur hjá mismunandi tegundum.  Þetta er unnið á kartonpappír og gott væri að hafa súlurnar í mismunandi litum.
Hver hópur kynnir verkefni sitt fyrir bekknum. Og lýsir vinnubrögðum sem viðhöfð voru.  Hvernig tókst til og fleira athyglisvert sem kom fram um verkefnið.  Koma jafnvel með tillögur um hvernig mætti vinna þetta verkefni á annan hátt.

Eftirfarandi  er sýnishorn af verkefni.  Það þarf að gera fleiri verkefni með vísbendingum til þess að nemendur læri að nota handbækur um plöntur.  Síðan er nemendum skipt í hópa sem fá eina eða fleiri vísbendingar um plöntur sem þeir þurfa að leita að í bókum.  Það er hægt að hafa keppni á milli  hópa um hver er fyrstur að finna réttu plöntuna.  Síðan er hægt að láta hópana keppa sín á milli um hvort þeir þekkja plöntur annarra hópa.
Verkefni:

Notaðu Plöntuhandbókina.  Finndu plöntu með eftirfarandi lýsingu og berðu hana saman við lýsingu á sömu plöntu í annarri bók.  (skarifífill)
“Blómin standa í þéttum körfum á greinendum.  Körfurnar 2,5 – 3 sm í þvermál.  Öll blómin gul og tungukrýnd, tungan 2 – 2,5 mm á breidd.
K:  Tún, valllendi og grasi grónar hlíðarlautir.”

Hvað heitir plantan?











Af hvaða ætt er hún?









Hvar á Íslandi lifir hún?










Athugaðu hvort þú finnur nafnið hennar á lista yfir jurtir sem notaðar eru til lækninga.  Ef svo er skráðu þá hér til hvers hún var/er notuð





